Årsmelding 2014 for Numedal mållag 
(20.02.2014 – 19.02.2015)
2014 har vore eit aktivt år for Numedal Mållag. Styret har hatt tre styremøte, kontakt over telefon og på e-post. Me har hatt mange interessante saker.
Haugland-dikt for alle
Prosjektet «Haugland-dikt for alle» har vorte veldig godt motteke. Prosjektet spring ut frå ein idé frå Telemark. Der har dei sett opp tavler med Alf Haugland sine dikt langs med Telemarkskanalen; «Vers ved vannvegen».

Ti tavler er tenkt sett opp på ulike stader i Rollag kommune. Fire er alt på plass, og fleire kjem. Den fyrste vart sett opp på Rollag stasjon 28. mars 2014. Sonen Jan Haugland og kona Grete var til stades. Dei las fleire Haugland-dikt ved opninga. 

Marit Brækhus frå Lunde, busett i Flesberg, er lærar og tok i si tid fordjuping i norsk og skreiv om Alf Haugland sine dikt. Ho bidrog på ein fin og venesæl måte. Det var 40 frammøtte på denne kulturkvelden.

Ei tavle vart sett opp på Rollag bygdetun i samband med innviinga av kafébygningen i juli. Den 14. november vart det avduka ei tavle på skulen i Veggli. Dette var i samband med ei litteraturveke som elevane der hadde hatt. Same dag avduka Grethe Haugland dikttavla som heng utanfor NUPRO i Veggli.

Prosjektet har eit budsjett på 40.500 kroner. I summen ligg mellom anna vedlikehald av tavlene i ti år framover. Finansieringa er tenkt med stønad frå Buskerud mållag og «Bulystmidlar» frå Rollag kommune. I tillegg til innkomne midlar frå mållagets eige sal av Alf Haugland sine bøker og «Dialektskjortur». 

I dikttavle-nemnda sit Mona og Narve Lid, Even Tråen, Dag Lislien og Jan Haugland.
Dialektarbeid
Dialektarbeid og sal av «Dialektskjortur» har òg vore gjeremål for laget. Gunhild Torsrud har lagt ned, og legg framleis ned mykje arbeid her.
Styret
Mona Lid har vore leiar i laget, medan Gunhild Torsrud har vore kasserar og Anna T. Traaen Hovda er skrivar. Styremedlemmar er Magnhild Blaavarp og Sigrun Blaavarp Heimdal. Varamenn er Bjørn Ole Hovda og Ola Aasen. Revisorar er Steinar Berthelsen og Narve Lid. Valnemnd er Sigurd Fjøse og Sverre Heimdal. Laget har no 37 medlemmar. 
Rollag 19.02.2015 – Anna T Traaen Hovda

Rollag 02.03.2015 - Revidera etter merknadar frå årsmøtet av Mona Lid
